	Իրավական ակտի հիմնավորումը

	1.
	Անհրաժեշտությունը

ՀՀ պետական կառավարման մարմինների գործառույթների  բարելավման և կանոնակարգման նպատակով անհրաժեշտ է՝ ատոմային էներգետիկայի բնագավառում լիցենզավորման գործընթացն իրականացվի մեկ մարմնի կողմից: 

	2.
	Ընթացիկ իրավիճակը և խնդիրները

Միջուկային նյութերի ներմուծման և արտահանման լիցենզիաները ՀՀ կառավարության անունից տրամադրում է ՀՀ էներգետիկայի և բնական պաշարների նախարարությունը, իսկ ատոմային էներգիայի օգտագործման բնագավառի մի շարք գործառույթներ իրականացնելու համար այլ լիցենզիաները տրամադրվում են  ՀՀ կառավարությանն առընթեր միջուկային անվտանգության կարգավորման պետական կոմիտեի կողմից: 

	3.
	Տվյալ բնագավառում իրականացվող քաղաքականությունը
ՀՀ-ն  ապահովում  է իր կողմից ստանձնած  պարտավորությունները միջուկային նյութերի չտարածման հարցում, ուստի ՀՀ միջուկային նյութերի ներմուծման և արտահանման գործառույթն իրականացնելու  համար անհրաժեշտ է ստանալ լիցենզիա: 

	4.
	Կարգավորման նպատակը և բնույթը 

Քանի որ ատոմային էներգիայի օգտագործման բնագավառում մի շարք գործառույթներ իրականացնելու համար լիցենզիաները տրամադրվում են ՀՀ կառավարությանն առընթեր միջուկային անվտանգության կարգավորման պետական կոմիտեի կողմից, ուստի ՀՀ միջուկային նյութերի ներմուծման և արտահանման լիցենզիաների տրամադրումը նպատակահարմար է վերապահել ՀՀ կառավարությանն առընթեր միջուկային անվտանգության կարգավորման պետական կոմիտեին:

	5.
	Նախագծի մշակման գործընթացում ներգրավված ինստիտուտները և  անձինք 
  Ամերիա ՓԲԸ և Բրեքենհիլլ կազմակերպություն
 ՀՀ էներգետիկայի և բնական պաշարների նախարարություն

	6.
	Ակնկալվող արդյունքը  

Սույն որոշման նախագծի ընդունմամբ ատոմային էներգետիկայի բնագավառում լիցենզիայի տրամադրման գործընթացը կկենտրոնացվի մեկ մարմնում:

	7.
	Այլ տեղեկություններ (եթե այդպիսիք առկա են) - 


ՀՀ էներգետիկայի և բակական պաշարների նախարար Արմեն Մովսիսյան 

ՏԵՂԵԿԱՆՔ
«Հայաստանի Հանրապետության կառավարության 2005 թվականի մարտի 24-ի N 346-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
«Հայաստանի Հանրապետության կառավարության 2005 թվականի մարտի 24-ի N 346-Ն որոշման մեջ փոփոխություններ կատարելու մասին» ՀՀ Կառավարության որոշման նախագծի ընդունման դեպքում անհրաժեշտություն կառաջանա կատարել փոփոխություններ նաև Հայաստանի Հանրապետության կառավարության 2008թ. մայիսի 15 «Հայաստանի Հանրապետության էներգետիկայի նախարարության աշխատակազմ պետական կառավարչական հիմնարկը «Հայաստանի Հանրապետության էներգետիկայի և բնական պաշարների նախարարության աշխատակազմ պետական կառավարչական հիմնարկ վերանվանելու, Հայաստանի Հանրապետության էներգետիկայի և բնական պաշարների նախարարության կանոնադրությունը և աշխատակազմի կառուցվածքը հաստատելու մասին»  N 654-Ն և Հայաստանի Հանրապետության կառավարության 2008 թվականի հուլիսի 17-ի «Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեի աշխատակազմ» պետական կառավարչական հիմնարկ ստեղծելու, Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեի կանոնադրությունը, աշխատակազմի կառուցվածքը, գույքի կազմն ու չափը հաստատելու մասին» N 866-Ն որոշումների մեջ: 
ՏԵՂԵԿԱՆՔ

«Հայաստանի Հանրապետության կառավարության 2005 թվականի մարտի 24-ի N 346-Ն որոշման մեջ փոփոխություններ  կատարելու մասին» ՀՀ կառավարության որոշման նախագծի ընդունման դեպքում պետական բյուջեի եկամուտների ավելացման կամ նվազեցման մասին
«Հայաստանի Հանրապետության կառավարության 2005 թվականի մարտի 24-ի N 346-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը ՀՀ պետական բյուջեի մուտքերի և ծախսերի մասով փոփոխություն չի առաջացնի: 
ՀՀ էներգետիկայի և բակական պաշարների նախարար Արմեն Մովսիսյան 

